
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА   
01.10.00.УП.001.02-ОБ.13.02
01.10.00.УП.001.02-ОБ.13.02

ЗАПИСНИК бр.7/2013
од одржан вонреден состанок на Советодавното тело
На ден 09.10.2013 година, Советодавното тело одржа вонреден состанок во просториите на Царинската управа со почеток во 13:00 часот, со претставници од:

· Царинска управа на Република Македонија

· СИЗ Македонија ообраќај - АМЕРИТ,

· Групацијата на шпедитери и логистички оператори - МИФА
· Стопанската комора на РМ,
· Сојузот на стопански комори на РМ

· Текстилен кластер и 
· Кабинет на заменик на претседателот на Владата задолжен за економски прашања

со единствена точка на дневен ред:
Разгледување на барањето на Текстилниот кластер за укинување на Одлуката за утврдување на распоред на работно време за Царинската испостава Штип
Состанокот го водеше координаторот на СТ, Методи Мицевски.
На почетокот на состанокот координаторот побара од претставниците на Текстилниот кластер да го образложат своето барање. Претставници на Текстилниот кластер ги наведоа следните причини:
· Неподготвеност на текстилните компании за ваква промена: во ЦИ Штип во саботите извозно се царинат стоки натоварени во околу 80 камиони. Доколку камионите веднаш тргнат на пат, тогаш странскиот партнер би ја имал стоката веќе во вторник. Исто така и при враќање на возилото назад за Македонија, би се соочиле со забраната за движење на тешки товарни возила во ЕУ за време на викенд,
·  Застој на граничен премин: доколку текстилните компании извозно царинат на граничниот премин Табановце, се плашат дека ќе се направи гужва на граничниот премин и заради возилата кои носат други видови на стока,
· Дополнителни трошоци за шпедитерски услуги: Шпедидерите би имале дополнителни трошоци за поднесување на царински декларации на граничен премин, дополнителни трошоци за гориво и слично, а исто така сметаат дека на граничните премини нема доволно шпедиции да ги опслужат сите компании, а шпедициите во Штип не можеле да толку брзо да ги подготват документите,
· Плаќање на пенали поради застој на испорака: порачките ги добиваат заради брзите испораки, во спротивно би се соочиле со конкуренцијата која ја имаат во Бугарија и Романија и 
· Ненаправени измени во одобренијата за увоз за облагородување: шифрите на граничните царински испостави не им биле внесени во постоечките одобренија.

Претставниците од Царинската управа ги дадоа следните појаснувања:

· со предметната Одлука, не се укинува царинењето во сабота, туку напротив се овозможува царинење во текот на 24 часа секој ден, вклучувајќи ги и деновите на викенди и празници,

· потребно  е да се има во предвид влијанието на оваа мерка и на другите индустриски гранки, а не само на текстилната индустрија, бидејќи 24 часовното царинење на граничен премин претставува бенефит за сите извозно ориентирани компании во државата,

· досега не се забележани застои на граничните премини предизвикани заради извозното царинење,

· трошоците за шпедитерски услуги и престој на царински терминал не се зголемуваат туку  може само да се намалат, од причина што на граничните премини престојот на царински терминал не се наплаќа, додека со царинењето на граничен премин се избегнува поднесување на транзитна декларација, а соодветно на тоа и положување на транзитна гаранција и плаќање на провизија за положената гаранција,
· Царинската управа е подготвена потребните измени во одобренијата за увоз за облагородување да ги направи за многу кратко време,

· Постои можност за поднесување на царинска декларација за извоз пред ставање на стоката на увид на царинскиот орган, со што времето на престој на граница се сведува на минимум, како и користење на поедноставените постапки.

Директорот на Царинската управа им укажа на претставниците на Текстилниот кластер дека ЦИ Штип е единствена царинска испостава во која се царини стока  во сабота и дека царинењето надвор од работното време на внатрешните царински испостави може да биде дозволено само како времена мерка за време на сезоната на извоз на свежи земјоделски производи кои се со кратки рокови на траење. Во Царинската управа досега не се пристигнати жалби од текстилните компании кои работат на останатото подрачје на Република Македонија, каде што царинарниците не работат во сабота. Царинската управа овозможи примена на поедноставени постапки, 24 часовно царинење на најмалку еден граничен премин со соседните држави, 24 часовно присуство на инспекциските органи на големите гранични премини  и разни други погодности за деловната заедница. Директорот го повика Кластерот да се произнесе колку време им треба да се прилагодат и да почнат да ги применуваат поедноставените постапки и останатите поволности.

На крајот на состанокот беа донесени следните заклучоци:

1. Советодавното тело барањето на Текстилниот кластер го става на надлежност на Царинската управа.

2. Текстилниот кластер во рок од една недела, најдоцна  до 16.10.2013 година да достави писмен допис до Советодавното тело и Царинската управа со кој ќе даде конкретен предлог за пролонгирање на примената на Одлуката и ќе определи краен рок за прилагодување на текстилните компании за  24 часовно царинење на граничен премин.

3. Групацијата  на шпедитери најдоцна наредната недела да одржи состанок со претставници на кластерот и текстилните компании, со цел да ги воведе во користењето на поедноставените постапки и да ја пружи сета логистичка помош која им е потребна.     

                                                                                                           Координатор,

                                                                                                      Методи Мицевски

Бр. 10-000595/13-00
Скопје, 10.10.2013

